
			वॉलमार्ट फाउंडेशन ‘ट्रांसफॉर्म रूरल इंडिया फाउंडेशन’ को देगी 12 लाख अमेरिकी डॉलर की आर्थिक सहायता

वॉलमार्ट फाउंडेशन ने ‘ट्रांसफॉर्म रूरल इंडिया फाउंडेशन’ को 12 लाख अमेरिकी डॉलर (करीब 10 करोड़ रुपये) की आर्थिक सहायता देने की घोषणा की। उत्तर प्रदेश में 15,000 महिला ग्रामीण किसानों की औसत आधार आय बढ़ाने व उनकी आजीविका में सुधार करने के लिए इस आर्थिक सहायता का इस्तेमाल किया जाएगा। 




फाउंडेशन की ओर से जारी बयान के अनुसार, आर्थिक सहायता का इस्तेमाल दो साल की परियोजना के लिए किया जाएगा। मुख्य रूप से 10 आत्मनिर्भर महिला नेतृत्व वाले एफपीओ (किसान उत्पादक संगठन) बनाने। महिला किसानों की आजीविका बढ़ाने तथा विविधता लाने के लिए एक मंच तैयार करने पर ध्यान केंद्रित किया जाएगा।




वॉलमार्ट फाउंडेशन की उपाध्यक्ष (मुख्य परिचालन अधिकार) जूली गेहरकी ने कहा- यह परियोजना 2028 तक कम से कम 50 प्रतिशत महिलाओं के साथ 10 लाख किसानों तक पहुंचने की हमारी प्रतिबद्धता को दृढ़ता से प्रतिबिंबित करती है। यह निवेश ग्रामीण क्षेत्रों में अधिक महिलाओं तक हमारी पहुंच का विस्तार करेगा। स्थायी वृद्धि को बढ़ावा देगा और आय के अतिरिक्त स्रोतों को खोलकर हमारे प्रभाव को मजबूत करेगा।” 

			पांच महिलाएं जो फैला रही हैं ग्रामीण भारत में सकारात्मक बदलाव की लहर

